
 
 

VENDIM 

 

Data e miratimit: 06 dhjetor 2012 

 

Lënda nr. 191/09 

 

Verica TOMANOVIÇ 

 

kundër  

 

UNMIK-ut 

 

Paneli Këshillëdhënës për të Drejtat e Njeriut, i mbledhur më 6 dhjetor 2012, 

me anëtarët vijues të pranishëm: 

 

Z. Marek NOWICKI, Kryetar  

Znj. Christine CHINKIN  

Znj. Françoise TULKENS 

 

Të ndihmuar nga  

Z. Andrey ANTONOV, zyrtar ekzekutiv  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve vendosi si në vijim: 

 

 

I. PROCEDURA PRANË PANELIT 

 

 

1. Ankesa u parashtrua më 12 prill 2009 dhe u regjistrua më 30 prill 2009. 

 

2. Më 23 dhjetor 2009, Paneli kërkoi informacione plotësuese nga ankuesja. Paneli nuk mori 

asnjë përgjigje lidhur me këtë. 

 

3. Më 30 shtator 2011, Paneli kërkoi informacione shtesë nga Zyra ndërlidhëse e gjykatave 

(ZNGJ), Ministria e Drejtësisë së Kosovës. ZNGJ ju përgjigj kërkesës më 30 nëntor 2011. 

 

4. Më 7 nëntor 2012, Paneli kërkoi informacione nga Agjencia Kosovare e Pronës (AKP). 

AKP-ja ju përgjigj kërkesës më 12 nëntor 2012.  

5. Më 13 nëntor 2012, Paneli kërkoi dhe mori informacione shtesë nga ankuesja. 

 

II. FAKTET 

 

6. Ankuesja është ish banore e Kosovës, e cila aktualisht jeton në Serbi.  

 

7. Ankuesja thekson se ajo është pronare e një pjese të shtëpisë që ndodhet në Prishtinë. 

Ankuesja e shfrytëzoi pronën deri më 17 qershor 1999 kur pas rrëmbimit të bashkëshortit 

të saj dhe përkeqësimit të situatës së sigurisë ajo shkoi në Serbi.  

 

8. Më pas ankuesja u njoftua se pjesa e saj e shtëpisë ishte uzurpuar nga një person tjetër. Si 

pasojë e kësaj, ankuesja parashtroi kërkesë në Komisionin e kërkesave për çështje 

banesore pronësore (HPCC) të Drejtorisë për çështje banesore pronësore (HPD) për 

riposedimin e pjesës së saj të pronës më 21 dhjetor 2001. 

 

9. Më 30 prill 2005, u miratua kërkesa e ankueses për riposedim. Më vonë, HPD-ja i dërgoi 

uzurpuesit një urdhër për lëshimin e shtëpisë brenda 90 ditësh. 

 

10. Meqë uzurpuesi nuk e lëshoi vullnetarisht pjesën e shtëpisë që e posedonte ankuesja, 

AKP-ja, pasardhëse e HPD-së, e ekzekutoi dëbimin më 25 gusht 2005. Sipas AKP-së, më 

7 shtator 2005 çelësat e shtëpisë ju dorëzuan z. Zhivojin Jokanoviç, përfaqësuesi i 

autorizuar i ankueses.  

 

11. Më vonë ankuesja mësoi për faktin se pjesa e saj e shtëpisë sërish ishte uzurpuar në 

mënyrë të paligjshme.   

 

12. Mirëpo, më 13 nëntor 2012 ankuesja e informoi Panelin se ajo ja kishte shitur pjesën e saj 

të shtëpisë uzurpuesit të paligjshëm kah prilli/maji 2010 dhe si pasojë problemi lidhur me 

uzurpimin e paligjshëm të pronës u zgjidh vetvetiu.    

 

13. Mirëpo, ankuesja pohon se ajo nuk e ka marrë pagesën e qirasë lidhur me uzurpimin e 

paligjshëm të shtëpisë për periudhën qershor 1999 deri rreth prillit/majit 2010.  

 

 

III. ANKESA  

 

14. Sipas ankueses, dështimi i HPD/AKP-së në implementimin e vendimit të HPCC e kishte 

ndaluar atë nga riposedimi i pjesës së saj të shtëpisë për herë të dytë dhe kjo përbënte 

shkelje të së drejtës së saj në gëzim të papenguar të pronës sipas nenit 1 të Protokollit nr. 

1 të Konventës Evropiane për të Drejtat e Njeriut (KEDNJ). 

 

15. Ankuesja gjithashtu ankohet se ajo nuk ka marrë të ardhura nga qiraja gjatë kohës kur pjesa e 

saj e pronës ishte uzurpuar në mënyrë të paligjshme ndërmjet qershorit 1999 dhe prillit/majit 

2010. Ajo pohon se si rezultat i kësaj, është shkelur e drejta e saj për mbrojtje të pronës sipas 

nenit 1 të Protokollit nr. 1 të Konventës Evropiane për të Drejtat e Njeriut.  

 

IV. LIGJI 

 

16. Nga informacionet e fundit nga ankuesja, Paneli kuptoi se uzurpimi i paligjshëm i pjesës 

së saj të shtëpisë tani është zgjidhur vetvetiu pas shitjes së pjesës së saj të pronës.  

17. Në këto rrethana, dhe në pajtim me Rregullën 29 të Rregullores së Punës së Panelit, është 

e duhur që të largohet kjo pjesë e ankesës për qa sa ajo ka të bëjë me uzurpimin e 

paligjshëm të shtëpisë. 

18. Para se të shqyrtohet pjesa tjetër e rastit për bazueshmërinë e saj, Paneli duhet të vendosë 

nëse do ta pranojë rastin, duke marrë parasysh kriteret për pranim të përcaktuara në nenet 

1, 2 dhe 3 të Rregullores së UNMIK-ut nr. 2006/12.  

 

19. Ankuesja ankohet për shkeljen e të drejtës saj në pronë si rezultat i mospagesës së qirasë 

lidhur me pjesën e saj të shtëpisë gjatë periudhës kur ajo ishte uzurpuar në mënyrë të 

paligjshme.  

 

20. Në këtë aspekt Paneli thekson se Drejtorisë për çështje banesore pronësore apo 

pasardhëses së saj asnjëherë nuk ju kishte bërë kërkesë lidhur me administrimin e kësaj 

prone specifike.  

 

21. Paneli po ashtu është i vetëdijshëm se po t’i ishte bërë një kërkesë e tillë  AKP-së, kjo në 

asnjë mënyrë nuk garanton se do të realizohen të ardhura nga prona, dhe as nuk garanton 

se do të gjendet një qiramarrës që paguan qiranë të banojë në atë pronë. Pagesa mund t’i 

paguhet pronarit vetëm nëse qiramarrësi ia paguan qiranë AKP-së (shih HRAP, 

Trajkoviç, nr. 35/08, vendim i 17 prillit 2009, § 20).  

 

22. Prandaj, Paneli është i mendimit se ankesa duhet të hidhet poshtë si e pabazuar në shikim 

të parë në kuptim të nenit 3.3 të Rregullores nr. 2006/12.  

 

 

PËR KËTO ARSYE,  

 

 

Paneli unanimisht, 

 

 

 

VENDOS TË LARGOJË ELEMENTIN E ANKESËS PËR AQ SA KA TË BËJË ME 

UZURPIMIN E PALIGJSHËM TË PRONËS; 

 

E SHPALL TË PAPRANUESHME PJESËN TJETËR TË ANKESËS. 

 

 

 

 

 

 

 

Andrey ANTONOV         Marek NOWICKI 

Zyrtar ekzekutiv          Kryetar  

 


